
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


1. Անհրաժեշտությունը

«Հայաuտանի Հանրապետության 2024 թվականի պետական բյուջեի մաuին» oրենքում վերաբաշխում և փոփոխություններ, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի կոշտ թափոնների կառավարման ծրագրի» բնականոն ընթացքն ապահովելու նպատակով։ 

2. Ընթացիկ իրավիճակը և խնդիրները
Հայաստանի Հանրապետության և Վերակառուցման և զարգացման եվրոպական բանկի միջև 2016 թվականի ապրիլի 5-ին ստորագրված միջազգային համաձայնագրի համաձայն` իրականացման փուլում է գտնվում «Կոտայքի և Գեղարքունիքի մարզերի կոշտ կենցաղային թափոնների կառավարման ծրագիրը» (այսուհետ` Ծրագիր), որի շրջանակներում նախատեսվում է կառուցել հանրապետությունում առաջին, ԵՄ չափանիշներին համապատասխան, սանիտարական աղբավայր, աղբի փոխաբեռնման կայաններ, ինչպես նաև  երկու մարզերի բոլոր բնակավայրերում ներդնել աղբահանության ինտեգրված  արդյունավետ համակարգ: 
Ծրագրի ընդհանուր բյուջեն 11,0 մլն Եվրո է, որից 5,5 մլն. եվրոն հանիսանում է վարկային միջոց, 5,5 մլն. եվրոն` դրամաշնորհ: Վերջինիս 3.5 մլն-ը տրամադրվում է Եվրոպական հարևանության ներդրումային հիմնադրամի կողմից (NIF), իսկ 2,0 մլն.-ը` Արևելյան Եվրոպայի էներգաարդյունավետության և բնապահպանական գործընկերության ծրագրից (E5P):  Ծրագրի շրջանակներում կառուցվել են Հրազդան համայնքի տարածքում առաջին սանիտարական աղբավայրը՝ իր համապատասխան ենթակառուցվածքներով և Ակունք ու  Մարտունի բնակավայրերում աղբի փոխաբեռնման կայանները։ 

Միաժամանակ, ԵՄ չափանիշներին համապատասխան աղբահանության համակարգի ներդրման համար մշակվել են երկու մարզերի բոլոր բնակավայրերի աղբահանության սխեմաները, որոնց հիման վրա մշակվել է աղբավայրը և փոխաբեռնման կայանները շահագործող հատուկ տեխնիկայի, աղբատար մեքենաների ու աղբամանների բնութագրերը, քանակը և տեղաբաշխման սխեմաները և իրականացվել են վերջիններիս գնման գործընթացները։ 
Արդեն իսկ ձեռք են բերվել 28 աղբատար մեքենաները /Ռենո մակնիշի/,  6000 աղբամանները, աղբավայարի շահագործման համար տոփանիչ մեքենան, բուլդոզերը, ամբարձիչը, ինքնաթափ բեռնատարը, կեղտաջրերի հավաքման բեռնատարը։ 
Ծրագրի շրջանակներում երկու մարզերի բոլոր բնակավայրերում ԵՄ չափանիշների համապատասխան աղբահանության ծառայությունների մատուցման, աղբավայրի ու փոխաբեռնման կայանների շահագործման համար երկու մարզերի 12 քաղաքային բնակավայրերի կողմից հիմնվել է «Կոտայքի և Գեղարքունիքի ԿԿԹԿ» ՍՊ ընկերությունը (այսուհետ՝ Ընկերություն)։
Սակայն ծրագրի վարկային և դրամաշնորհային համաձայնագրերով նախատեսված չեն Ընկերության պահպանման և մեկնարկի համար անհրաժեշտ ֆինանսական միջոցները։ Մասնավորապես ծրագրի մենկարկը տալու նպատակով անհրաժեշտ է նշված մեքենասրքավորումների պետական գրանցում, ապահովագրություն, լիցենզիաների ստացում, աղբատար մեքենաների ու հատուկ մեքենամեխանիզացիայի վարորդների, բանվորների, տեխնիկական և ինժեներական կազմի համալրում, գրասենյակային գույքի ձեռքբերում և այլն։
Դրա հետ մեկտեղ, ընկերությունը որպես այդպիսին ծրագրով նախատեսված գործունեություն դեռևս չի իրականացնում,  չունի աշխատակազմ և  աղբահանության ծառայություններ չի մատուցում, հետևաբար եկամուտ ու շահույթ չունի, ուստի չի կարող վերոահիշյալ մեկնարկային ծախսերն իրականացնել։ 
Նախագծով առաջարկվում է ծրագրի մեկնարկի համար ֆինանսական աջակցություն տրամադրել ծրագրի շրջանակներում ստեղծված «Կոտայքի և Գեղարքունիքի ԿԿԹԿ» ՍՊ ընկերությանը 34,720.9 հազ. դրամի չափով ուղղված՝
-ծրագրի շրջանակներում ձեռքբերված 28 աղբատարների պետական գրանցմանն ու ակահովագրությանը, 
- աղբի հետ գործածության ու փոխադրման ու տեղադրման համար թույլտվությունների ու լիցենզիաների ձեռքբերմանը ,
-ադմինիստրատիվ շենքի առաջնային կարգով անհրաժեշտ գույքի և տեխնիկայի ապահովմանը,
-աղբատար մեքենաների և հատուկ մեքենամեխանիզացիայի համար վառելիքի ձեռբերմանը,
-Ընկերության աշխատակազմի վարձրատրությանը․
-ենթակառուցվածքների սպասարկմանը․
-այլ ծախսեր՝ բանվորական հագուստ, լոգոների տպագրություն և այլն։
Ֆինանսական գնահատականների բացվածքը կցվում է։
Անհրաժեշտ  գումարը առաջարկվում է վերաբաշխել 2024 թվականի պետական բյուջեով «1004 Ոռոգման ծառայությունների հասանելիության և մատչելիության ապահովում» ծրագրի  12002 միջոցառումից և «1040 Կոշտ թափոնների կառավարում» ծրագրի 12002 միջոցառումից Կոշտ թափոնների կառավարում ծրագրի «Վերակառուցման և զարգացման եվրոպական բանկի աջակցությամբ իրականացվող «Կոտայքի և Գեղարքունիքի մարզի կոշտ թափոնների կառավարման ծրագրի շրջանակներում ստեղծված «Կոտայքի և Գեղարքունիքի Կոշտ կենցաղային թափոնների կառավարում» ՍՊԸ-ին» միջոցառմանը տրամադրել                    34,720․9 հազ. դրամ միջոցներ։   
Միաժամանակ ՀՀ կառավարության որոշման նախագծով առաջարկվում է ՀՀ կառավարության պահուստային ֆոնդ ուղղել 7,909․1 հազ․ դրամ։


4. Նախագծի մշակման գործընթացում ներգրավված ինստիտուտները և անձիք
ՀՀ կառավարության որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5. Ակնկալվող արդյունքը
«Կոտայքի և Գեղարքունիքի ԿԿԹԿ »  ծրագրի մենկնարկի ապահովում: 

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը ՀՀ 2024 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

7. Ռազմավարական փաստաթղթերի հետ նախագծի կապի մասին
Նախագիծը չի առնչվում Հայաստանի վերափոխման ռազմավարություն 2050, Հայաստանի Հանրապետության կառավարության 2021-2026թթ. ծրագրի, ոլորտային և/կամ այլ ռազմավարությունների հետ։
